
Tan Yr Allt House Ltd
Y math o ofal a ddarperir Gwasanaeth Cartref Gofal

Gofal â Nyrsio i Oedolion
Darparwr Cofrestredig Tan Yr Allt House Ltd

Lleoedd cofrestredig 16

Iaith y gwasanaeth Y ddwy

Arolygiad blaenorol Arolygiaeth Gofal 
Cymru 17 Rhagfyr 2021

A yw’r gwasanaeth hwn yn darparu’r 
Cynnig Rhagweithiol ar gyfer y Gymraeg?

Mae'r gwasanaeth yn gweithio tuag at ddarparu 'Cynnig 
Rhagweithiol' ar gyfer y Gymraeg ac mae'n gwneud cryn 
ymdrech i hyrwyddo'r defnydd o'r Gymraeg a diwylliant 
Cymru.

Crynodeb

Mae'r bobl yn byw bywydau hapus, iach a boddhaus yn Tan Yr Allt House. Mae awyrgylch 
hamddenol yn y cartref yn helpu'r bobl ac ymwelwyr i deimlo'n gyfforddus. Mae'r tîm o staff 
brwdfrydig a phroffesiynol am wneud gwahaniaeth cadarnhaol i fywydau'r bobl: mae'r 
nyrsys a'r gweithwyr gofal yn dangos gwybodaeth drwyadl am y bobl sy'n cael cymorth 
ganddynt. Mae'r bobl yn cael eu hannog i wneud dewisiadau bob dydd o ran sut maent yn 
byw eu bywyd, ac i wneud y pethau sy'n bwysig iddynt: mae hyn yn cynnwys dechrau 
hobïau a diddordebau roeddent yn eu mwynhau pan roeddent yn iau. Mae'r gweithwyr 
allweddol yn sicrhau y caiff y bobl a'u perthnasau eu gwahodd i gyfrannu at eu proses 
adolygu cynllunio gofal, er mwyn galluogi pob person i gael dewis a llais am y ffordd y caiff 
eu cymorth ei ddarparu. 

Cynigir cymorth lliniarol, diwedd oes eithriadol i berthnasau. Mae hyn yn rhoi'r cyfle i bobl ac 
aelodau eraill o'r staff adlewyrchu a galaru ymysg ffrindiau, mewn lle sy'n gyfarwydd iddynt. 
Yn ogystal, rhoddir pob cyfle i'r perthnasau gadw mewn cysylltiad â'r cartref ar ôl unrhyw 
brofedigaeth, er mwyn helpu i wrthsefyll unigrwydd.

Maent yn cadw'r staff yn dda, ac felly mae'r gweithwyr gofal yn gyfarwydd i'r bobl. Mae pob 
gweithiwr yn teimlo eu bod yn cael eu cefnogi'n dda gan yr uwch staff, ac maent yn 
cwblhau'r hyfforddiant sy'n berthnasol i'w rolau. Mae sianeli cyfathrebu da yn amlwg, a 
chaiff ansawdd y gofal y mae'r bobl yn ei gael ei fonitro'n effeithiol iawn gan yr Unigolyn 
Cyfrifol. 



Llesiant 

Ar y cyfan, mae'r bobl yn hoffi byw yn Tan Yr Allt House. Maent yn gwneud pethau sy'n 
bwysig iddynt ac sy'n eu gwneud yn hapus. Mae'r bobl a'u perthnasau yn gwybod ac yn 
deall pa gefnogaeth sydd ar gael iddynt oherwydd cânt eu gwahodd i fod yn rhan o'u 
trefniadau cymorth. Dywedodd un perthynas wrthym, “They keep me up to date all the time, 
can’t fault them at all. So kind and thoughtful in every way”  Mae'r gweithwyr gofal yn 
adnabod pob unigolyn y maent yn eu cefnogi yn dda gan fod lefelau cadw staff da yn y 
cartref. Yn ogystal, mae gweithwyr allweddol yn gweithio gyda'r bobl a'u teuluoedd i sicrhau 
eu bod yn cael y cymorth a'r wybodaeth sydd eu hangen arnynt. 

Mae'r rheolwr wedi datblygu fframwaith o gymorth diwedd oes ac wedi profedigaeth 
penodol, wedi'i deilwra'n unigol ar gyfer y teuluoedd. Mae hyn yn sicrhau bod y bobl yn y 
cartref a oedd yn adnabod y person, perthnasau'r person a fu farw a'r tîm o staff yn cael yr 
amser i alaru mewn amgylchiadau cyfarwydd, ymysg ffrindiau, gweithwyr gofal a 
chydweithwyr cefnogol. 

Gall y bobl teimlo'n gartrefol, yn gyfforddus ac yn ymwybodol o'r cyfleoedd sydd ar gael 
iddynt. Maent yn gwneud pethau sy'n eu gwneud yn hapus. Caiff y bobl eu hannog gan y 
gweithwyr gofal i wneud dewisiadau a phenderfyniadau dyddiol am y ffordd i dreulio eu 
hamser. Mae ganddynt gysylltiadau da a chydberthnasau proffesiynol â'r bobl ac maent yn 
rhyngweithio mewn ffyrdd cadarnhaol, gan gynnal sgyrsiau hwyliog. Mae cydgysylltydd 
gweithgareddau brwdfrydig yn gweithio'n greadigol i archwilio diddordebau a hobïau'r bobl 
yn y gorffennol, gan edrych am gyfleoedd hamdden roeddent yn arfer eu mwynhau pan 
roeddent yn iau. Gwelsom yn amlwg sut mae'r broses hon yn helpu i leihau pryderon 
gwirioneddol y bobl sy'n pryderu am symud i'r cartref gofal am y tro cyntaf. Hefyd mae 
ystod eang o wibdeithiau a gweithgareddau mewnol bob wythnos a gwelsom hysbysfwrdd 
yn y fynedfa, yn llawn lluniau o bobl hapus iawn ar sawl gwibdaith ac mewn gweithgaredd. 
Mae'r bobl yn personoli eu hystafelloedd yn ôl eu diddordebau. 

Mae datganiad o ddiben y cartref yn disgrifio'n gywir y gwasanaeth sy'n cael ei ddarparu a 
beth sydd ar gael yn hawdd i'r bobl a'u perthnasau. Mae gan bob person sy'n defnyddio'r 
gwasanaeth gopi o'r canllaw ysgrifenedig: mae'n rhoi manylion am yr hyn y gallant ei 
ddisgwyl gan y cartref, yn ogystal â manylion am y broses gwyno pe bai angen iddynt ei 
defnyddio. Mae gwasanaethau eirioli allanol ar gael i'r bobl gael cymorth annibynnol hefyd, 
gyda chyfarfodydd 'budd gorau' yn cael eu cynnal lle mae materion wedi cael eu codi a allai 
effeithio'n andwyol ar ffordd o fyw neu ddiogelwch personol unigolyn.

Mae'r cartref yn gweithio tuag at y Cynnig Rhagweithiol ar gyfer y Gymraeg: mae hyn yn 
golygu darparu gwasanaeth drwy gyfrwng y Gymraeg yn rhagweithiol i bobl, heb fod angen 
iddynt ofyn am hynny. Mae rhai arwyddion dwyieithog o amgylch yr eiddo ac mae sawl 
gweithiwr yn siarad Cymraeg, ond ar hyn o bryd nid oes galw am gefnogaeth Cymraeg yn 



unig. Fodd bynnag, bydd y rheolwr yn trafod ffyrdd o sicrhau y bydd dogfennau allweddol 
megis y canllawiau ysgrifenedig ar gael yn ddwyieithog yn y dyfodol.

Gofal a Chymorth 

Cedwir cofnodion gofal ar system electronig. Maent yn fanwl ac yn gyfredol, ac yn disgrifio'n 
glir sut y dylai'r tîm o staff gefnogi'r bobl. Dywedodd un gweithiwr gofal,“The care records 
are straightforward, which means we get the essentials right, the important things for 
people. “We were shown a new, improved system that is being introduced later this month, 
where all staff members will be able to input information on handheld devices. 

Mae'r uwch-aelodau o staff yn cynnal asesiadau cyn i'r bobl symud i mewn i'r cartref ac 
maent yn ystyried amrywiaeth o wybodaeth er mwyn sicrhau y gallant ddiwallu anghenion y 
bobl. Maent yn cymryd gwybodaeth o ffynonellau amrywiol, gan gynnwys asesiadau nyrsio 
ac asesiadau gweithwyr gofal iechyd proffesiynol eraill. Mae'r darparwr wedi cyflogi sawl 
gweithiwr gofal iechyd proffesiynol, megis therapydd lleferydd ac iaith, therapydd 
galwedigaethol, a ffisiotherapydd ers peth amser bellach: mae hyn dipyn uwchlaw'r 
disgwyliadau ac yn golygu y gellir asesu anghenion y bobl a chaiff triniaethau ac ymyriadau 
eu gweithredu'n gyflym, gan eu teilwra i safon uchel iawn, yn unol â'u hanghenion. Hefyd, 
mae'r gweithwyr allweddol ac uwch-aelodau o staff yn adolygu cofnodion gofal bob mis, 
neu'n amlach os bydd anghenion cymorth yn newid er mwyn sicrhau eu bod yn parhau'n 
gyfredol. Mae gan bob unigolyn giplun er mwyn cofnodi'r hyn sy'n bwysig iddynt, ac mae'r 
cynlluniau personol yn disgrifio'n glir y gefnogaeth maent yn ei chael. 

Cynigir cymorth lliniarol, diwedd oes eithriadol i berthnasau. Er enghraifft, mae'r rheolwr yn 
cynnig trefnu gwasanaethau angladd neu de angladd ar y safle i deuluoedd pan fydd 
anwylyd wedi marw, ac yn sicrhau bod y perthnasau yn cael gwahoddiadau agored i 
ymweld â'r cartref yn y misoedd dilynol i sgwrsio â'r staff a phobl eraill, i wneud unrhyw beth 
er mwyn lleihau'r ymdeimlad o unigrwydd wedi eu profedigaeth. Dywedodd y bobl wrthym 
eu bod nhw'n hapus iawn â'r agwedd hon ar y cartref, gan deimlo bod y broses gyfan wedi'i 
gwneud yn ardderchog, a'u bod nhw wedi mynd ymhell y tu hwnt i ddisgwyliadau i gartref 
gofal. Dywedodd un unigolyn, “It is good to know people are looked after so well. Gives you 
great peace of mind.”

Mae'r bobl yn dweud eu bod yn teimlo'n ddiogel. Dywedodd un unigolyn wrthym, “Oh yes, 
they are all lovely here. No problems at all.”  Mae'r tîm o staff yn gwneud popeth o fewn eu 
gallu i ddiogelu preifatrwydd a gwybodaeth bersonol y bobl. Mae'r holl weithwyr yn derbyn 
cefnogaeth, arweiniad, a hyfforddiant a gallant gael gafael ar bolisïau a gweithdrefnau er 
mwyn deall eu cyfrifoldeb i amddiffyn pobl sy'n agored i niwed. Mae'r gweithwyr gofal yn 
ymwybodol o'r weithdrefn chwythu'r chwiban a byddent yn barod i'w defnyddio pe bai 
angen. Byddent yn siarad â'r rheolwr neu'r Unigolyn Cyfrifol, ond byddent hefyd yn cysylltu 



ag asiantaethau allanol, fel y swyddfa ddiogelu leol, pe byddent o'r farn bod angen gwneud 
hynny.

Yr Amgylchedd 

Ar y cyfan, mae'r bobl yn cael cymorth mewn amgylchedd addas. Mae'r cartref yn fawr, yn 
ddiogel, yn gynnes ac yn lân. Mae'r bobl yn dweud eu bod yn teimlo'n gyfforddus ac yn 
hapus. Dywedodd un unigolyn wrthym, “It’s alright here.”, gyda gwên fawr a gan wincio. 
Mae’n hawdd symud o gwmpas yr adeilad ac mae’n bosibl y bydd pobl yn dewis lolfeydd 
gwahanol a heuldy i gymdeithasu ynddynt, yn ogystal â’r patio tu allan. Mae'r ystafelloedd 
gwely yn fawr, wedi'u haddurno'n dda ac wedi'u personoli i adlewyrchu chwaeth bersonol, 
hobïau a diddordebau'r person, gydag eitemau fel ornamentau, llenni a deunyddiau, lluniau 
a dodrefn. Mae llawr pren newydd drwy'r safle cyfan, gyda chynlluniau am ragor pan gaiff 
ardal y dderbynfa ei datblygu yn y dyfodol agos.

Caiff y bobl eu diogelu rhag ymwelwyr heb awdurdod yn dod i mewn i'r adeilad gan fod yn 
rhaid i bob ymwelydd ganu cloch y drws ffrynt er mwyn dod i mewn, yn ogystal â chofnodi 
ei ymweliad yn y llyfr ymwelwyr wrth gyrraedd a gadael. Caiff cofnodion gofal personol y 
bobl eu storio'n ddiogel a dim ond y gweithwyr gofal a'r gweithwyr gofal iechyd proffesiynol 
sydd ag awdurdod i'w gweld. 

Mae gweithdrefnau clir ar waith ar gyfer rheoli heintiau. Nid oes unrhyw rwystrau wrth yr 
allanfeydd tân. Caiff yr holl ddeunyddiau COSHH (Rheoli Sylweddau Peryglus i Iechyd) eu 
storio'n gywir, yn unol â Rheoliadau COSHH 2002. Mae cyfarwyddiadau clir wedi cael eu 
harddangos yn y cartref yn nodi beth y dylid ei wneud os bydd tân.



Arweinyddiaeth a Rheolaeth

At ei gilydd, mae gan y darparwr weledigaeth glir iawn o'r gofal y mae'n ei ddarparu, ac 
agwedd gadarnhaol tuag at bawb sy'n cael cymorth. Mae'r rheolwr wedi datblygu 
fframwaith o gymorth diwedd oes, lliniarol arbennig a gaiff ei gynnig i berthnasau er mwyn 
sicrhau nad ydynt ar eu pen eu hunain yn eu proses o alaru, gan gynnwys yn ystod y 
misoedd ar ôl y digwyddiad. Mae archwiliadau eang a manwl yn monitro pob agwedd ar 
gymorth y bobl a chaiff unrhyw faterion sy'n codi eu datrys yn brydlon. Cynhelir 
trafodaethau rheolaidd â'r bobl a'r gweithwyr gofal iechyd proffesiynol sy'n ymwneud â'u 
gofal. Mae'r bobl yn gwybod sut i wneud cwyn pe bai angen iddynt wneud hynny, ac maent 
yn gwbl hyderus y byddai'r darparwr yn gwrando arnynt pe baent yn cyflwyno cwyn. Mae'r 
unigolyn cyfrifol mewn cysylltiad rheolaidd â'r cartref ac yn darparu cefnogaeth gref iawn ac 
ymarferol i'r rheolwr a'r tîm o staff yn rheolaidd. Dywedodd y gweithwyr gofal wrthym eu bod 
yn cael eu cefnogi'n dda gan y nyrsys a'r uwch dîm. Dywedodd un gweithiwr gofal, “lets us 
do a good job, what we’re here for.”

Mae'r darparwr yn sicrhau bod digonedd o weithwyr gofal gwybodus a medrus ar gael i 
ddarparu'r cymorth cywir i'r bobl. Mae gwiriadau cyn cyflogaeth yn cael eu cynnal cyn i 
weithwyr newydd ddechrau gweithio: mae'r rhain yn cynnwys gwirio geirdaon, dogfennau 
adnabod â llun agwiriadau gan y Gwasanaeth Datgelu a Gwahardd (DBS). Mae rhaglen 
sefydlu staff 24 wythnos ragorol sy'n gysylltiedig â deilliannau dysgu unigol a ‘Fframwaith 
Sefydlu Cymru Gyfan ar gyfer Iechyd a Gofal Cymdeithasol.’ Dywedodd un gweithiwr gofal 
wrthym, “The induction is amazing, learn so much from it and it’s all useful.” Mae'r darparwr 
hefyd wedi datblygu rôl arloesol sef Ymarferydd Gofal Iechyd yn y sefydliad: mae hyn yn 
darparu'r gallu i weithwyr gofal gamu ymlaen yn eu gyrfa, er mwyn eu galluogi i gymryd 
mwy o gyfrifoldeb wrth reoli'r cartref a helpu'r nyrsys gydag agweddau penodol ar eu rolau. 
Dywedodd y rheolwr wrthym hefyd fod y fframwaith arloesol hwn yn darparu sicrwydd o 
gyflogaeth ar ôl ei gwblhau. Mae hyn yn fuddiol ar gyfer cadw staff, sy'n sicrhau y gall y 
bobl ddod i adnabod eu gweithwyr gofal yn dda.



Mae'r gweithwyr gofal wedi cael yr hyfforddiant hanfodol diweddaraf. Mae'r gweithwyr gofal 
yn trafod eu gwaith, yn cadw i fyny â datblygiadau yn y gwasanaeth ac yn trafod unrhyw 
faterion y dymunant eu codi mewn cyfarfodydd goruchwylio bob tri mis. Mae'r Unigolyn 
Cyfrifol yn crynhoi pob agwedd ar y gwasanaeth mewn ymweliadau rheolaidd bob tri mis ac 
yn cynhyrchu adroddiadau bob chwech mis sy'n cofnodi'r holl adborth ac yn nodi 
gwelliannau arfaethedig ar gyfer y cartref. 

Cyhyd ag y bo'n bosibl, mae'r darparwr yn cymryd camau priodol i ddiogelu'r bobl rhag 
esgeulustod a chamdriniaeth. Mae'r cofnodion gofal yn nodi unrhyw risgiau i lesiant y bobl 
yn glir, ac mae'r cynlluniau rheoli risg manwl yn helpu i gadw'r bobl mor iach, diogel ac 
annibynnol â phosibl. Caiff y gweithwyr gofal eu monitro er mwyn sicrhau eu bod yn diwallu 
anghenion y bobl. Mae lefelau cadw staff da yn y cartref ac mae'n amlwg bob y bobl yn 
adnabod ac yn ymddiried yn y tîm o staff yn dda iawn.



Rydym yn ymateb i achosion o ddiffyg cydymffurfio â rheoliadau pan gaiff canlyniadau 
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 
Blaenoriaeth. 

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 
darparwyr yn methu â chymryd camau gweithredu â blaenoriaeth erbyn y dyddiad targed, 
gallwn uwchgyfeirio'r mater at Banel Gwella a Gorfodi. 

Hysbysiad(au) Gweithredu â Blaenoriaeth

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio o'r 

math hwn yn yr arolygiad hwn
Dd/G

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 
tynnu sylw atynt fel Meysydd i'w Gwella. 

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 
yn yr arolygiad nesaf. Lle bydd  y darparwr wedi methu â gwneud y gwelliannau 
angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 
Blaenoriaeth.

Crynodeb o'r Achos o Ddiffyg Cydymffurfio

Statws Ystyr pob un 

Newydd Nodwyd yr achos hwn o ddiffyg cydymffurfio yn yr arolygiad hwn.

Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf.

Heb Gyflawni Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni. 

Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w 
chyflawni.



Maes i'w Wella/Meysydd i'w Gwella 

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio 

o'r math hwn yn yr arolygiad hwn
Dd/G



A oedd yr adroddiad hwn yn ddefnyddiol?

Rydym am glywed eich barn a'ch profiadau o ddarllen ein hadroddiadau arolygu. Bydd hyn 
yn ein helpu i ddeall a yw ein hadroddiadau yn rhoi gwybodaeth glir a gwerthfawr i chi.

I rannu eich barn ar ein hadroddiadau, dilynwch y ddolen isod i gwblhau arolwg byr: 

 Arolwg adroddiadau arolygu

Os hoffech roi adborth cyffredinol ar wasanaeth, ewch i'n tudalen Arolygon adborth. 

Dyddiad Cyhoeddi 18/07/2023

